
αἰγιαλὸς λιβί, πρὸς αὐτῷ μόνον τῷ Κιρκαίῳ λιμένιον

ἔχων . ὑπέρκειται δ᾽ ἐν τῇ μεσογαίᾳ τὸ Πωμεντῖνον πε-

δίον · τὴν δὲ συνεχῆ ταύτῃ πρότερον Αὔσονες ᾤκουν,

C.233οἵπερ καὶ τὴν Καμπανίαν εἶχον , μετὰ δὲ τούτους

Ὄσκοι · καὶ τούτοις δὲ μετῆν τῆς Καμπανίας , νῦν δ᾽ 5

ἅπαντα Λατίνων ἐστὶ μέχρι Σινοέσσης, ὡς εἶπον . ἴδιον

δέ τι τοῖςὌσκοις καὶ τῷ τῶν Αὐσόνων ἔθνει συμβέ

βηκε · τῶν μὲν γὰρ Ὄσκων ἐκλελοιπότων ἡ διάλεκτος

μένει παρὰ τοῖς Ῥωμαίοις , ὥστε καὶ ποιήματα σκηνο

βατεῖσθαι κατά τινα ἀγῶνα πάτριον καὶ μιμολογεί 10

σθαι · τῶν δ᾽ Αὐσόνων οὐδ᾽ ἅπαξ οἰκησάντων ἐπὶτῇ

Σικελικῇ θαλάττῃ , τὸ πέλαγος ὅμως Αὐσόνιον καλεῖ

ται. ἑξῆς δ᾽ ἐν ἑκατὸν σταδίοις τῷ Κιρκαίῳ Ταρρακίνα

ἐστί, Τραχίνη καλουμένη πρότερον ἀπὸ τοῦ συμβεβη-

κότος. πρόκειται δὲ αὐτῆς μέγα ἕλος ὃ ποιοῦσι δύο 15

ποταμοί · καλεῖται δ᾽ ὁ μείζων Οὔφης. ἐνταῦθα δὲ

συνάπτει τῇ θαλάττῃ πρῶτον ἡ ᾿Αππία οδός, έστρω

μένη μὲν ἀπὸ τῆς Ῥώμης μέχρι Βρεντεσίου , πλεῖστον

δ᾽ ὁδευομένη , τῶν δ᾽ ἐπὶ θαλάττῃ πόλεων τούτων

ἐφαπτομένη μόνον , τῆς τε Ταρρακίνης καὶ τῶν ἐφεξῆς 20

Φορμιῶν τε καὶ Μιντούρνης καὶ Σινοέσσης , καὶ τῶν

ἐσχάτων Τάραντός τε καὶ Βρεντεσίου. πλησίον δὲ τῆς

Ταρρακίνης βαδίζοντι ἐπὶ τῆς Ῥώμης παραβέβληται τῇ

ὁδῷ τῇ Αππίᾳ διώρυξ ἐπὶ πολλοὺς τόπους πληρουμένη

τοῖς ἑλείοις τε καὶ τοῖς ποταμίοις ὕδασι · πλεῖται δὲ μά- 25

λιστα μὲν νύκτωρ , ὥστ᾽ ἐμβάντας ἀφ᾽ ἑσπέρας ἐκβαί-

νειν πρωίας καὶ βαδίζειν τὸ λοιπὸν τῇ ὁδῷ , ἀλλὰ καὶ

μεθ᾿ ἡμέραν· ρυμουλκεῖ δ᾽ ἡμιόνιον . ἑξῆς δὲ Φορ-

μίαι Λακωνικὸν κτίσμα ἐστίν , Ὁρμίαι λεγόμενον πρό

τερον διὰ τὸ εὔορμον. καὶ τὸν μεταξὺ δὲ κόλπον ἐκεῖ- 30

νοι Καιάταν ωνόμασαν · τὰ γὰρ κοῖλα πάντα καιέτας οἱ

Λάκωνες προσαγορεύουσιν · ἔνιοι δ᾽ ἐπώνυμον τῆς

Αἰνείου τροφοῦ τὸν κόλπον φασίν. ἔχει δὲ μῆκος στα-

δίων ἑκατὸν ἀρξάμενος ἀπὸ Ταρρακίνης μέχρι τῆς

ἄκρας τῆς ὁμωνύμου · ἀνέωγέ τ᾽ ἐνταῦθα σπήλαια

ὑπερμεγέθη , κατοικίας μεγάλας καὶ πολυτελεῖς δε

5 δεγμένα · ἐντεῦθεν δ᾽ ἐπὶ τὰς Φορμίας τετταράκοντα.

ταύτης δ᾽ ἀνὰ μέσον εἰσὶ καὶ Σινοέσσης αἱ Μιντοῦρ

ναι , σταδίους ἑκατέρας διέχουσαι περὶ ὀγδοήκοντα.

διαρρεῖ δὲ Λεῖρις ποταμός , Κλάνις δ᾽ ἐκαλεῖτο πρότε-

μον · φέρεται δ᾽ ἄνωθεν ἐκ τῶν Απεννίνων ὁρῶν καὶ

10 τῆς * 8ηστίνηςπαρὰ Φρεγέλλας κώμην (πρότερον δ᾽ ἦν

πόλις ἔνδοξος) , ἐκπίπτει δ᾽ εἰς ἄλσος ἱερὸν τιμώμε

νον περιττῶς ὑπὸ τῶν ἐν Μιντούρναις ὑποκείμενον τῇ

πόλει. τῶν δὲ σπηλαίων ἐν ὄψει μάλιστα πρόκεινται

δύο νῆσοι πελάγιαι , Πανδατερία τε καὶ Ποντία, μικραί

15 μὲν οἰκούμεναι δὲ καλῶς , οὐ πολὺ ἀπ' ἀλλήλων διέ-

χουσαι, τῆς ἠπείρου δὲ πεντήκοντα ἐπὶ τοῖς διακοσίοις.

ἔχεται δὲ τοῦ Καιάτου κόλπουτὸ Καίκουβον , τούτου

δὲ Φοῦνδοι , πόλις ἐν τῇ ὁδῷτῇ Αππίᾳ κειμένη . πάν-C.234

τες δ᾽ εἰσὶν οἱ τόποι οὗτοι σφόδρα εὔοινοι · ὁ δὲ Καί

20κουβος καὶ ὁ Φουνδανὸς καὶ ὁ Σητῖνος τῶν διωνομα-

σμένων εἰσί , καθάπερ ὁ Φάλερνος καὶ ὁ ᾿Αλβανὸς καὶ

ὁ Στατανός. ἡ δὲ Σινόεσσα ἐν κόλπῳἵδρυται , ἀφ᾽ οὗ

καὶ τοὔνομα · σίνος γὰρ ὁ κόλπος · πλησίον ἐστὶ δ᾽ αὐ

τῆς θερμά λουτρά κάλλιστα , ποιοῦντα πρὸς νόσους

25 ἐνίας. αὗται μὲν αἱ ἐπὶ θαλάττῃ τῶν Λατίνων πόλεις.

Ἐν δὲ τῇ μεσογαίᾳ πρώτη μὲν ὑπὲρ τῶν Ὠστίων 7

ἐστὶν ἡ Ῥώμη , καὶ μόνη γε ἐπὶ τῷ Τιβέρει κεῖται · περὶ

ἧς ὅτι πρὸς ἀνάγκην οὐ πρὸς αἵρεσιν ἔκτισται εἴρη

ται · προσθετέον δ᾽ ὅτι οὐδ᾽ οἱ μετὰ ταῦτα προσκτί

30 σαντές τινα μέρη κύριοι τοῦ βελτίονος ἦσαν , ἀλλ᾽

